
 

 

 
 

Pou Piblikasyon Imedya: 18/01/2019  GOUVÈNÈ ANDREW M. CUOMO 
 
 

GOUVÈNÈ CUOMO DEPLWAYE RESOUS ETA YO ALAVANS POU GWO TANPÈT 
NÈJ LA  

  
Majorite New York pral resevwa 12 a 24 pous nèj pandan wikenn lan  

  
Gouvènè a Aktive 300 Manm Gad Nasyonal avèk 150 Ladan yo k ap Rete Annatant 

pou yo Ede nan Kad Operasyon Repons a Tanpèt la  
  

Yon Nouvo Sitwèb la ak Kanpay Sansibilizasyon pral Ede Edike Nouyòkè sou 
Mezi Sekirite lè y ap Kondi Pandan Sezon Ivè a  

  
Yo te Aktive Sant Operasyon Ijans Rejyonal Toupatou Atravè Eta a yo nan Nivo 

Siveyans Ranfòse a  
  
  
Jodi a, Gouvènè Andrew M. Cuomo te anonse deplwaman resous eta yo alavans yon 
gwo sistèm metewolojik yo prevwa k ap lakoz anpil nèj tonbe nan majorite rejyon eta a 
yo pandan wikenn sa a. Gouvènè a te aktive 300 manm Gad Nasyonal (National 
Guard), avèk 150 ki rete annatant, ke yo pral deplwaye pou yo al bay sipò transpò ak 
asistans pou netwaye debri yo. Gouvènè a te aktive tou, tout Sant Operasyon Ijans 
(Emergency Operations Centers) rejyonal toupatou atravè eta a yo nan nivo siveyans 
ranfòse epi li te deplwaye resous ajans eta yo, ki gen ladan Depatman Transpò a 
(Department of Transportation) ak Otorite Thruway a (Thruway Authority), pou yo asire 
pwoteksyon wout yo ak kominote yo.  
  
“Tanpèt iminan sa a pral koze gwo pwoblèm epi l ap danjre paske l ap pote anpil 
akimilasyon nèj k ap kouvri yon gran sifas jewografik, epi eta a ap deplwaye anpil 
resous an preparasyon”, Gouvènè Cuomo te deklare. “Chofè yo dwe evite pran wout 
yo amwens ke li absoliman nesesè epi rezidan yo dwe prepare yo pou potansyèl pàn 
kouran. Yo aktive Sant Operasyons Ijans toupatou atravè eta a yo pou wikenn sa a pou 
yo ka siveye sitiyasyon an epi nou deja deplwaye anpil resous ak atou adisyonèl pou 
nou asire sekirite tout Nouyòkè yo pandan tout dire tanpèt sa a.”  
  
Anplis de sa, Gouvènè a te anonse ke Depatman Transpò Eta a te lanse yon nouvo 
kanpay sansibilizasyon piblik pou pwomouvwa fason pou moun kondi avèk prekosyon 
nan kondisyon ivènal yo. Yon nouvo sitwèb, videyo ak rezo sosyo yo pral ankouraje 
otomobilis yo kondi avèk prekosyon nan kondisyon nèj ak glas yo, epi l ap vrèman 
ankouraje chofè yo pou yo bay chasnèj yo ase espas pou yo ka fonksyone yo an tout 
sekirite.  
  
Nouyòkè yo dwe atann yon kantite nèj k ap ant 12 a 24 pous an jeneral atravè Rejyon 
Nò New York la pandan wikenn sa a epi gen Avèstisman pou Tanpèt Nèj (Winter Storm 

Warnings) pou tout Rejyon Nò a nèt. Tanpèt la pral kòmanse parèt soti osidwès nan 
Samdi maten epi l ap repann sou tout Eta a pandan Samdi aprèmidi rantre nan aswè. 
Nèj la ap tonbe pi fò pandan lannwit Samdi rantre nan Dimanch. Previzyon pou nèj k ap 
tonbe yo rete menm jan, kote yo prevwa majorite Rejyon Nò eta a ap resevwa ant 14 a 
20 pous nèj epi yon pòsyon nan Rejyon Kapital la k ap resevwa jiska 24 pous. Nèj pral 
kontinye pèsiste rive Lendi avèk rafal van k ap soufle yo ki pral lakoz kondisyon poudri 
nèj.  
  
Vil New York ka atann ant twa a sis pous nèj k ap tonbe avan kondisyon yo chanje an 
lapli nan Samdi swa. Nan Long Island, yo ka atann ant de a senk pous nèj k ap tonbe 
avan kondisyon yo chanje an lapli. Nan Rejyon Mid-Hudson lan, presipitasyon pral 
chanje soti nan nèj sèlman pase a yon melanj nèj ak lapli, epi vin tounen grezil. Yo 
prevwa tout rès Eta a ap gen nèj sèlman. Rafal van yo ka rive nan vitès 56 kilomèt alè 
konsa pandan sistèm lan ap travèse eta a.  
  
Rejyon Sid Eta a pral wè kondisyon yo chanje an lapli nan kòmansman Dimanch nan 
maten, sa ki pral ede fonn kèk nan nèj ki te tonbe nan Vil New York ak nan Long Island 
lan yo. Nan Rejyon Mid-Hudson lan, kondisyon yo k ap chanje soti nan nèj la pap pwòp 
menm jan ak nan rejyon sid eta a, sa ki pral lakoz yon bann melanj tip presipitasyon 
avan kondisyon yo chanje tounen nèj ankò.  
  
Kantite Akimilasyon Total Potansyèl Nèj k ap Tonbe Onivo Rejyonal yo prevwa an 
Jeneral pandan apeprè 36 èdtan:  

• 8 a 12 pous nèj sou tout longè rivaj Lak Erie, Lak Ontario ak sou fwontyè 
sou zòn nò a  

• 11 a 15 pous nèj atravè Rejyon Lwès New York, Finger Lakes, zòn lwès 
Southern Tier, zòn nò New York Santral ak zòn Adirondacks santral yo  

• 14 a 20 pous nèj atravè rejyon Southern Tier, New York Santral, Mohawk 
Valley, zòn sidès rejyon North Country a  

• 19 a 25 pous nèj atravè yon pòsyon zòn sidès rejyon Mohawk Valley ak 
Rejyon Kapital la yo  

• 11 a 15 pous nèj atravè zòn nò rejyon Mid-Hudson lan  
• 8 a 12 pous nèj atravè zòn sant Mid-Hudson  
• 6 a 9 pous nèj atravè zòn sid rejyon Mid-Hudson lan  
• 3 a 6 pous nèj atravè Vil New York  
• 2 a 5 pous nèj atravè rejyon Long Island lan  

  
Moun New York ta dwe prete yon atansyon espesyal ak rapò tan yo pou rete ajou ak 
dènye enfòmasyon yo. Anplis, Sèvis Metewo Nasyonal (National Weather Service) te 
deja pibliye, oubyen pre-pwograme, siveyans, avètisman ak avi meteyo pou majorite 
eta a. Pou kapab jwenn yon lis konplè sou alèt, avètisman, konsèy ak dènye previzyon 
metewo yo, vizite sit entènèt Sèvis Metewo Nasyonal la.  
  
Preparasyon Ajans 
Depatman Transpò  
Depatman Transpò Eta a prè pou yo reponn avèk 1,602 gwo kamyon chari.  

Pami kamyon sa yo, yo pral deplwaye 100 kamyon derezèv nan fason ki annapre a:  

• Sèt nan Rejyon Kapital la  
• Sèt nan New York Santral la  
• 40 nan Long Island  
• 25 nan Rejyon Mid-Hudson lan  
• De nan Mohawk Valley  
• Youn nan North Country  
• Kat nan Southern Tier  
• 14 nan Rejyon Lwès New York la  

  
Anplis de sa, Depatman an gen 50 gwo kamyon chari remòkaj, 326 gwo chajè, 38 
souflez anèj, 20 nivelez, 204 pikòp mwayen ak pikòp ki gen chari, 32 kamyon  
semi- remòk, ak 450,000 tòn sèl ki disponib. Ekipman sa a, ansanm avèk prèske 3,900 
operatè ak sipèvizè, deplwaye toupatou nan eta a lè sa nesesè anvan tanpèt ivènal yo 
pou ede kenbe wout yo sekirize.  
  
Yo pral voye trant kamyon, 30 operatè ak kat fòmatè pou operatè ekipman soti Long 
Island pou ale nan Rejyon Kapital, New York Santral, Lower Hudson Valley ak nan zòn 
Southern Tier/Binghamton lan.  
  
Anplis de sa, rejyon North Country a pral ede New York Santral amelyore sèvis sou 
otowout I-81 la osid Syracuse.  
  
Yo ap raple otomobilis yo pou yo verifye 511NY anvan yo vwayaje oswa pou yo 
telechaje aplikasyon mobil la. Sèvis gratis la pèmèt itilizatè yo verifye kondisyon wout yo 
epi li gen yon sistèm alèt pou deplasman pandan ivè a ki gen rapò an tan reyèl pou 
vwayajè ak yon kat avèk kòd koulè ki endike ki wout nan eta a ki lib, mouye oswa kouvri 
avèk lanèj. Sistèm nan ofri otomobilis yo yon resous itil pou detèmine si se yon bon lide 
pou deplase.  
  
Otorite Thruway  
Otorite Thruway a gen plis pase 663 sipèvizè ak operatè ki prè pou deplwaye 250 gwo 
chas nèj, 129 chas nèj mwayen ak 11 charyo remòkè ak 58 chajè toupatou atravè eta a 
ak plis pase 123,000 tòn sèl pou wout yo ki disponib sou plas. Yo itilize Pano pou Mesaj 
Varyab (Variable Message Signs), Anons Radyo sou Otowout la (Highway Advisory 
Radio) ak rezo sosyal yo pou avèti otomobilis yo sou kondisyon move tan pandan yo 
sou otowout Thruway yo.  
  
Otorite Thruway ankouraje otomobilis yo telechaje aplikasyon mobil li yo, ki disponib 
pou download gratis sou aparèy iPhone ak Android. Aplikasyon an bay otomobilis yo 
enfòmasyon sou sikilasyon an nan tan reyèl, ansanm avèk asistans navigasyon pandan 
yo sou wout. Otomobilis yo ka enskri tou nan imèl TRANSalert, sa ki bay dènye 
enfòmasyon sou kondisyon sikilasyon sou otowout Thruway lan, gras a lyen sa 
a: www.thruway.ny.gov/tas/index.shtml. Pou tout dènye enfòmasyon yo an tan reyèl, 
otomobilis yo ka suiv nou sou Twitter nan @ThruwayTraffic oswa lè yo vizite 
www.thruway.ny.gov pou yo wè yon kat anime k ap montre kondisyon sikilasyon an sou 
otowout Thruway, ansanm avèk lòt wout Eta New York yo.  

Lapolis Eta (State Police)  
Polis Eta New York ap amelyore kouvèti patwouy atrave eta a lè li deplwaye Manm 
Patwouy adisyonèl, ak yon konsantrasyon sou wout ki gen abitid afekte nan move tan. 
Tout veyikil Polis Eta ki espesyalize sa enkli veyikil kat-pa-kat, motonèj, ak UTV, yo ap 
deplwaye yo estratejikman pou repons imedya. N ap kowòdone aktivite nou yo ak 
Depatman Transpò Eta New York la, Otorite Thruway Eta New York la, ak patnè lokal 
nou yo atravè eta a.  
  
Depatman Sèvis Piblik (Department of Public Service, DPS)  
Annatant nèj k ap tonbe pandan wikenn lan, ak potansyèl pou gen pàn kouran, 
Depatman Sèvis Piblik la te rete an kominikasyon etwat, konstan ak konpayi sèvis piblik 
yo konsènan aktivite planifikasyon ak preparasyon yo, ak kowòdinasyon demann pou 
asistans yo.  
  
Konpayi sèvis piblik yo gen apeprè 4,300 ekip entèn debaz ak kontraktè (pou kab 
elektrik ak pye bwa yo) ki disponib toupatou atravè eta a pou yo reponn nan kad 
operasyon ak restorasyon apre tanpèt la yo. Anplis de sa, konpayi sèvis piblik yo te 
mande epi yo pral resevwa 600 anplwaye adisyonèl atan plen ankò. Tout ekip yo pral 
rive Samdi. Ekip adisyonèl yo pral jeneralman sitiye nan rejyon Hudson Valley a kote yo 
prevwa ap gen plis enpak yo. Konpayi sèvis piblik yo pral siveye tou enpak potansyèl 
sistèm gaz yo ka sibi akoz tanperati yo k ap frèt apre evènman tanpèt la fin pase.  
  
Sant Dapèl DPS la prè pou yo ouvri dimans pou ede kilyan yo reponn a bezwen 
operasyon ak restorasyon apre tanpèt la yo.  
  
Port Authority New York ak New Jersey (Port Authority of New York and New Jersey)  
Port Authority te gentan sou eta dalèt avanse pou tanpèt wikenn sa a, epi yo te fè anpil 
preparasyon pou gen anplwaye ak ekipman nan tout etablisman li yo, ki gen ladan nan 
ayewopò New York yo. Otorite Transpò Metwopoliten an (Metropolitan Transportation 
Authority, MTA) pral aktive Sant Operasyon Ijans prensipal li a nan Jersey City, ki 
sipèvize tout etablisman Port Authority yo, Samdi a 6 zè p.m. Yo pral aktive Sant 
Operasyon Ijans ki nan Ayewopò Entènasyonal John F. Kennedy a ak Ayewopò 
LaGuardia a tou Samdi swa.  
  
Konpayi ayeryèn yo ap pran desizyon aktyèlman la konsènan si yo dwe anile vòl yo 
alavans, men ka gen anpil anilasyon vòl Samdi swa ak Dimanch daprè previzyon aktyèl 
yo. Vwayajè yo ta dwe kontakte konpayi transpὸ yo pou yo konnen si avyon yo a ap 
pran vòl anvan y al nan ayewopὸ a aswè a ak Mèkredi. Si nesesè, Port Authority ap 
pare tou pou yo fè patenarya ak konpayi ayeryèn yo ak operatè tèminal yo pou yo 
akomode pasaje ki gen biyè avyon yo ki ka vin bloke nan ayewopò yo.  
  
Tout etablisman Port Authority yo pral deplwaye plis anplwayè ak plis ekipman ak lòt 
resous pase kantite yo konn tipikman itilize pou tanpèt nèj ki prèske menm gwosè ak 
tanpèt sa a nan tan pase yo. Port Authority kanpe prè ak plis pase 500 pyès ekipman 
pou nèj nan ayewopò li yo, tankou aparèy pou fonn nèj ki kapab fonn apeprè 500 tòn 
nèj nan inèdtan, ak chas-nèj ki kapab retire nèj nan yon vitès 64 kilomèt alè;  
  



 

 

Nan pon yo, tinèl yo, ak nan estasyon otobis yo, Port Authority ap ankouraje moun k ap 
vwayaje yo pou yo kontakte konpayi transpὸ yo a avan y ale nan estasyon otobis 
Manhattan yo paske anpil konpayi transpὸ piblik ak prive ka anile oswa retade sèvis yo 
si kondisyon yo mande sa. Yo pral trete tout sifas wout ki sou kat pon ajans lan yo 
dezèdtan avan premye presipitasyon an kòmanse. Ajans lan gendwa enpoze 
restriksyon sou vitès ak lòt restriksyon ankò sou pon ak tinèl yo an fonksyon kondisyon 
metewolojik yo. Aktyèlman la, Port Authority gen plis pase 90 pyès ekipman pou nèj sou 
pon yo ak nan tinèl yo. Tren PATH la yo ap fonksyone nan orè nòmal yo gen pou Samdi 
ak Dimanch yo pandan wikenn sa a.  
  
MTA  
MTA pral retire bis atikile yo - oswa bis ki pi long yo --sou wout yo apati Samdi aprèmidi. 
Yo pral ranplase bis sa yo avèk bis estanda lokal ki mezire 40 pye yo, ki pi kout epi ki 
pral gen chèn nan kouwoutchou yo Samdi ak Dimanch pou ede yo pi byen navige wout 
glise yo.  
  
MTA ap mete ekipman pou konbat nèj yo an pozisyon alavans avèk 8,700 tòn materyèl 
pou dejivraj ak 107 pyès ekipman ki sou plas pou konbat tanpèt la sou pon yo ak nan 
tinèl yo.  
  
Yo antisipe subway yo ap fonksyone nan orè sèvis nòmal yo gen lè wikenn yo. MTA 
pral aktive tout aparèy chofaj, aparèy chofaj pou egiyaj yo, ak lòt aparèy adisyonèl pou 
antretyen siyal yo. MTA a pral mete sèl ak sab sou platfòm tren yo, nan antre ak sòti yo 
epi y ap pase tren dejivraj yo.  
  
Yo prevwa tou Long Island Rail Road ak Metro North Railroad pral fonksyone nan orè 
sèvis nòmal yo gen lè wikenn yo demen. Yo pral ekipe tren yo ak raklè pou yo grate 
glas sou twazyèm ray la epi MTA pral pase tren dejivraj yo.  
  
Vwayaje ansekirite  
Pandan tanpèt sa yo, moun New York ta dwe atann yo tou ak kondisyon wout glise, 
ansanm ak nèj k ap vante ak akimile pandan Jedi swa ak Vandredi maten pandan y ap 
kondui ak pandan dire wikenn nan. Yo ankouraje chofè yo pou yo vwayaje sèlman nan 
moman ke sa nesesè epi pou yo fè sa ak ekstrèm pridans.  
  
Men kèk nan konsèy ki pi enpòtan yo pou woule ansekirite:  

• Lè tanpèt ivè yo rive, pa woule si li pa vrèman nesesè.  
• Pran prekosyon sou pon yo poutèt glas kapab fòme la pi vit pase sou wout yo.  
• Fèy mouye yo sou wout yo kapab lakòz atè a glise, sa ki fè li enpòtan pou kondui 

pi dousman lè w ap pwoche kote ki kouvri ak fèy yo.  
• Si ou dwe vwayaje, asire w ke otomobil ou gen materyèl pou siviv tankou lenn, 

yon pèl, flash ak pil anplis, rad cho anplis, yon pè chèn pou kawotchou, kab 
boustè pou batri, manje ki bay enèji rapid ak rad ki gen koulè klere pou sèvi kòm 
drapo detrès.  

• Pa eseye kondi sou wout ki inonde – vire tounen epi ale nan yon lòt direksyon. 
Dlo k ap kouri ak yon vitès 3.2 kilomèt pa èdtan ka pote ale machin ki sou wout 
oswa sou pon.  



 

 

• Siveye zòn kote rivyè oswa kouran dlo ka monte toudenkou epi kreye 
inondasyon, tankou kote otowout la anpant, pon, ak zòn ki ba.  

• Si ou nan yon machin epi dlo a kòmanse monte rapid bò kote ou, abandone 
machin lan imedyatman.  

  
Anplis de sa, prensipal kὸz lanmò ak blesi pandan tanpèt ivè se aksidan transpò. Anvan 
w chita dèyè volan, pa bliye retire glas ak lanèj ki sou machin ou an; bon vizyon se 
sekrè kondui byen. Planifye pou w kanpe epi kite plis distans ant machin yo, rete plis an 
eta dalèt epi sonje konjè yo ka rann li difisil pou wè timoun piti yo. Anplis, toujou akὸde 
vitès ou ak kondisyon wout la epi tan.  
 
Li enpòtan pou chofè machin yo sou tout wout konnen vitès chas-nèj yo se 56 kilomèt 
alè, sa ki nan anpil ka pi ba pase limit vitès ki make a, pou yo ka garanti sèl yo simen an 
rete nan vwa sikilasyon yo epi pa dispèse andeyò wout yo. Anpilfwa sou otowout ant 
eta yo, chas-nèj yo opere kòtakòt, kὸm se fason pi efikas epi ki ofri plis garanti pou 
netwaye plizyè vwa yon sèl kou.  
 
Chofè machin ak pyeton dwe sonje chofè chas-nèj yo ka wè devan yo sou yon distans 
limite, epi gwosè ak pwa chas-nèj yo ka fè l difisil pou manevre epi frennen touswit. Nèj 
chas-nèj la ap soufle dèyè li ka diminye vizibilite anpil oubyen kreye yon vwal blan. 
Chofè machin yo pa ta dwe eseye double chas-nèj yo, ni swiv yo twò pre. Kote ki gen 
plis sekirite pou chofè machin yo woule se lwen dèyè chas-nèj yo, kote wout la klè epi 
gen sèl sou li.  
  
Sekirite nan Tan Frèt Ekstrèm yo  
Abiye pou Sezon an  

• Me plizyè rad ki lach, lejè, epi cho ki gen plizyè kouch. Lè ki bloke nan mitan 
kouch yo aji kòm yon izolan. Ou kapab retire nan kouch yo pou evite 
transpirasyon ak refwadisman annapre. Rad deyò yo ta dwe gen may se, yo ta 
dwe enpèmeyab epi yo ta dwe gen kapichon.  

• Toujou mete yon chapo oswa kaskèt nan tèt ou pliske ou kapab pèdi mwatye 
chalè kò ou si ou pa kouvri tèt ou.  

• Kouvri bouch ou avèk yon foula pou pwoteje poumon ou kont gwo fredi a.  
• Mitèn, ki byen kouvri ponyèt pi bon pase gan paske dwèt yo kenbe plis chalè lè 

yo kole youn ak lòt.  
  
Jefò Fizik  
Kondisyon tanpèt ivènal yo ak vag van frèt yo se modèl metewo ki pi mòtèl yo pliske 
tanperati frèt yo mete yon presyon an plis sou kè ou. Gwo efò fizik, tankou pèlte nèj, 
netwayaj debri oswa pouse yon vwati kapab ogmante risk pou yon atak kadyak.  
  
Pou kapab evite pwoblèm, sonje konsèy sa yo:  

• Rete nan chalè, abiye avèk rad ki cho epi RALANTI lè w ap travay deyò.  
• Repoze souvan pou evite twòp efò fizik.  
• Si w santi doulè pwatrin -- SISPANN epi chèche èd imedyatman.  

  
Ipotèmi  



 

 

Ekspozisyon pwolonje a tanperati ki frèt yo ka lakòz ipotèmi, espesyalman lakay timoun 
ak granmoun aje yo.  
  
Siveye sentom sa yo:  

• Enkapasite pou moun nan konsantre  
• Move kowòdinasyon  
• Movèz Atikilasyon  
• Somnolans  
• Fatig  
• Frisònman enkontwolab, ak yon mank frisònman souden ki vini apre  

  
Si tanperati kò yon moun desann anba 95 degre Fahrenheit, chèche swen ijans medikal 
touswit. Retire rad mouye, vlope viktim lan nan yon kouvreli ki cho, epi bay likid ki pa 
gen alkòl, kafeyin jiskaske li jwenn èd.  
  
Jeli (Frostbite)  
Moun ki ap travay oswa jwe deyò yo pandan sezon ivè a ka devlope blesi jèli epi pa 
menm konnen sa. Pa gen pèn ki asosye ak estaj prekòs blesi jèli yo, kidonk aprann 
siveye siy danje sa yo:  

• Premyèman, ou ka santi po a ensansib epi vin irite. Apre sa li vin blan oswa yon 
koulè gri-jòn. Ou ka santi po ki gen blesi jèli yo frèt lè ou manyen li.  

• Si ou sispèk yon blesi jèli, deplase viktim nan pou ale nan yon kote ki cho. Kouvri 
zòn ki afekte a ak yon bagay ki cho epi sèch. Pa janm fwote li!  

• Apre sa ale kay doktè oswa lopital pi rapid posib.  
  

###  
  
 

W’ap jwenn lòt nouvèl ki disponib sou sitwèb www.governor.ny.gov 

Eta New York | Chanm Ekzekitif | press.office@exec.ny.gov | 518.474.8418  

 

ANILE ENSKRIPSYON OU 

 

http://www.governor.ny.gov/
mailto:press.office@exec.ny.gov
https://protect2.fireeye.com/url?k=4db1291c-11971da8-4db3d029-000babd9fe9f-311513f7668a74b8&u=https://it.cwnls.com/app/itpage.nsf/unsubscribe.xsp?action=unsubscribe&id=1100PRES646D42E29DB3713A8525838600601865000000000000000000000000000000000

